
ᑭᐅᕋᓐ  ᑳᔅᑎᐊᓗ                                                              ᐊᐃᕐᕆᓕ 8, 2021 

ᓄᓇᕘᒥ  ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ 

ᑎᑎᕋᒃᑯᕕᒃ 1360,  

ᐃᖃᓗᒃᑑᑦᑎᐊᖅ,  ᓄᓇᕗᑦ  

X0B 0C0 

 

ᐱᔾᔪᑎᓕᒃ: ᑐᓂᔭᐅᓂᖓ  ᐱᓕᕆᓂᐅᑉ  ᒪᕐᕈᐊᓄᑦ  ᓄᓇᓕᖕᓂᒃ  ᑲᑎᖃᑎᖃᕐᓂᕐᓄᑦ  ᑐᓴᒐᒃᓴᖅ,  

ᓄᑖᕈᕆᐊᖅᓯᒪᔪᑦ  ᐊᖏᖅᓯᒪᓃᑦ,  ᐋᖅᑭᒋᐊᖅᓯᒪᔪᕐᓗ  ᐊᓯᔾᔨᕈᓐᓇᖅᑐᖅ  ᐱᓕᕆᓂᕐᒧᑦ  

ᐱᔪᓐᓇᐅᑎ 005   

 
ᒥᔅ  ᑲᔅᑎᐊᓘᖓᐃᑦ,    

 

ᐃᓄᓕᒫᖅᑎᑦᑎᓚᐅᖅᑎᓪᓗᒋᑦ  ᕖᕝᕗᐊᕆ 6, 2021ᒥᑦ  ᐹᕙᓐᓛᓐᑯᑦ  ᑲᑎᖃᑎᖃᐃᓐᓇᖅᐳᑦ  

ᐃᓚᐅᖃᑕᐅᔪᓂᒃ,  ᓄᓇᓕᖕᓂᒃ  ᑲᑎᙵᔪᓂᒃ  ᕿᑭᖅᑖᓘᑉ  ᐅᐊᖕᓇᖓᓂᑦ,  ᐱᓗᐊᖅᑐᒥᒡᓗ  ᕼᐋᒪᓚᒃᑯᑦ  

ᒥᑦᑎᒪᑕᓕᖕᒥᑦ  ᓱᓕᒃᑲᓐᓃᑦ  ᓄᑖᑦ  ᐊᖏᖅᑕᐅᓪᓗᑎᒃ.  ᐊᑕᕗᖅ  ᑐᓴᒐᒃᓴᖅ  ᓄᓇᓕᖕᓄᑦ  ᑲᑎᖃᑎᖃᕋᓱᖕᓃᑦ  

ᕖᕝᕗᐊᕆ 6 2021ᒥᑦ (ᐊᑕᔪᖅ A)  ᐱᖃᓯᐅᖦᖢᒍ  ᓄᑖᕈᕆᐊᖅᓯᒪᔪᖅ  ᐊᖏᖅᓯᒪᔪᓄᑦ  ᐋᖅᑭᒋᐊᖅᓯᒪᔪᕐᓗ  

ᐊᓯᔾᔨᕈᓐᓇᖅᑐᖅ ᐱᓕᕆᓂᕐᒧᑦ  ᐱᔪᓐᓇᐅᑎ (ᐊᑕᔪᖅ B)  ᓴᖅᑭᔮᖅᑎᑦᑎᔪᓂᒃ  ᓄᑖᓂᒃ  ᐹᕙᓐᓛᓐᑯᑦ  

ᐊᖏᖅᓯᒪᔭᖏᓐᓂᒃ  ᑎᑎᕋᓂᑦ  ᕼᐋᒪᓚᒃᑯᑦ  ᒥᑦᑎᒪᑕᓕᖕᒥᐅᓂᑦ  ᐅᖃᖃᑎᒌᖏᓐᓇᕐᓂᒃᑯᓪᓗ  

ᐹᕙᓐᓛᓐᑯᓐᓄᑦ  ᑕᓪᓕᒪᓄᓪᓗ  ᐊᒃᑐᖅᑕᐅᓯᒪᔪᓄᑦ  ᓄᓇᓕᖕᓄᑦ  ᓇᓗᓇᐃᖅᓯᓯᒪᔪᓄᑦ  ᓱᓕᒃᑲᓐᓂᕐᓂᒃ  

ᑐᒃᓯᕋᐅᑎᓂᒃ  ᐊᒃᑐᐊᔪᓄᑦ  ᐊᐅᓚᓂᕐᓄᑦ  ᖃᐅᔨᓴᕐᓂᕐᓄᓪᓗ  ᐱᓕᕆᓂᐅᑉ  ᒪᕐᕈᐊᓄᑦ ᐱᔪᒪᓇᓲᑎᒧᑦ.   

 

ᓂᕆᐅᒋᔭᐅᕗᖅ  ᑐᓂᓯᓗᑎᒃ  ᓇᐃᓈᖅᓯᒪᔪᓂᒃ  ᓄᑖᕈᕆᐊᖅᓯᒪᔪᕐᓂᒡᓗ  ᐊᖏᖅᓯᒪᓂᕐᓄᑦ  ᑎᑎᕋᓂᒃ,  

ᐃᓚᐅᖃᑕᐅᔪᑦ,  ᓄᓇᓕᖕᓂᑦ  ᑭᒡᒐᖅᑐᖅᑏᑦ  ᐊᕙᑎᓕᕆᔨᒃᑯᓪᓗ  ᑐᑭᓯᐅᒪᑦᑎᐊᕐᓂᐊᖅᐳᑦ  

ᓯᕗᒧᐊᒍᑕᐅᓯᒪᔪᓂᒃ  ᑲᒪᓇᓱᐊᖅᑎᓪᓗᒋᑦ  ᐊᑲᐅᙱᓕᐅᕈᑎᓂᒃ ᕿᒪᒃᑕᑦᑎᓐᓂ  ᑕᖅᑭᓂᑦ.  ᐹᕙᓐᓛᓐᑯᑦ  

ᑲᑎᖃᑎᖃᐃᓐᓇᖅᐳᑦ  ᓄᓇᓕᖕᓂᒃ  ᑭᐅᕙᒃᖢᑎᒡᓗ  ᑐᒃᓯᕋᖅᑐᓄᑦ  ᐃᓱᒫᓘᑎᓄᓪᓘᓐᓃᑦ  ᐃᑲᔪᕐᓂᐊᕋᒥᒃ 

ᐱᕈᖅᓴᐃᓗᑎᒃ  ᓴᙱᓂᖅᓴᓂᒃ  ᑐᙵᕕᖕᓂᒃ  ᓄᓇᓕᖕᓄᑦ  ᐃᑲᔪᕐᓂᐊᕋᒥᒃ  ᐱᓕᕆᓂᐅᑉ  ᒪᕐᕈᐊᓄᑦ  

ᐱᔪᒪᓇᓲᑎᒧᑦ.   ᐹᕙᓐᓛᓐᑯᑦ  ᑎᓕᐅᕆᕗᑦ  ᑲᑎᒪᔨᓂᒃ  ᐃᓱᒪᒋᑦᑎᐊᖁᓪᓗᒋᑦ  ᐊᖏᖅᓯᒪᔭᓕᒫᖏᑦ  

ᐅᓪᓗᒥᒧᑦ  ᐃᓚᓕᐅᑎᓗᒋᓪᓗ  ᐋᖅᑭᒋᐊᖅᓯᒪᔪᕐᒧᑦ  ᐱᓕᕆᓂᕐᒧᑦ  ᐱᔪᓐᓇᐅᑎᒧᑦ,  ᐱᓕᕆᓂᖅ  

ᐊᖏᖅᑕᐅᓐᓂᕈᓂ (ᐹᕙᓐᓛᓐᑯᑦ  ᑐᑭᓯᐅᒪᕗᑦ  ᑎᑎᕋᖅᓯᒪᔪᑦ  ᐊᖏᖅᓯᒪᓃᑦ  ᐊᖏᖅᑕᐅᔪᑦ  ᐊᕙᑎᓕᕆᔨᒃᑯᑦ  

ᕿᒥᕐᕈᓂᖏᓐᓂᑦ  ᐃᓚᓕᐅᔾᔭᐅᓇᔭᖅᐳᑦ  ᐱᓕᕆᓂᐅᑉ  ᐱᔪᓐᓇᐅᑎᖓᓄᑦ,  ᐃᑲᔫᑕᐅᓪᓗᑎᒃ  ᓯᕗᓂᕐᒧᑦ  

ᖃᐅᔨᓴᕐᓂᕐᓄᑦ).  ᐹᕙᓐᓛᓐᑯᓐᓂᑦ,  ᐅᖃᖃᑎᒋᓂᐊᖅᐸᕗᑦ  ᕿᑭᖅᑕᓂ  ᐃᓄᐃᑦ  ᑲᑐᔾᔨᖃᑎᒌᖏᑦ  

ᐅᖃᐅᓯᕆᓗᒋᑦ  ᖃᓄᖅ  ᑖᒃᑯᐊ  ᓄᑖᑦ  ᐊᖏᖅᓯᒪᓃᑦ  ᐃᓚᒋᔭᐅᓐᓇᕐᒪᖔᑕ  ᐋᖅᑭᒋᐊᖅᓯᒪᔪᕐᒧᑦ  ᐃᓄᐃᑦ  

ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒧᑦ  ᓄᓘᔮᖕᓂᑦ  ᐱᓕᕆᓂᕐᒧᑦ  ᐃᓄᐃᑦ  ᐊᒃᑐᖅᑕᐅᓂᖏᓐᓄᑦ  

ᐱᕚᓪᓕᕈᑎᓄᓪᓗ  ᐊᖏᖃᑎᒌᒍᑎᒧᓪᓗ.      

 

ᐊᑑᑎᖃᑦᑎᐊᖅᐳᖅ  ᐹᕙᓐᓛᓐᑯᓐᓄᑦ  ᖃᓂᓛᑦ  ᓄᓇᓖᑦ  ᐱᓕᕆᓂᕐᒧᑦ  ᐱᕚᓪᓕᕐᓗᑎᒃ  ᐃᓚᐅᓗᑎᒡᓗ  

ᖃᓄᖅᑑᖅᑕᐅᔪᓄᑦ ᐊᒃᑐᐊᔪᓄᑦ  ᓴᓇᔭᐅᓂᖓᓄᑦ  ᐱᓕᕆᓂᐅᑉ  ᒪᕐᕈᐊᓄᑦ  ᐱᓇᔪᒐᓲᑎᒧᑦ  

ᐊᐅᓚᓂᖏᓐᓄᓪᓗ.  ᓱᓕᒃᑲᓐᓂᕐᓄᑦ  ᐊᖏᓪᓚᑦᑖᖅᓯᒪᔭᖏᓐᓄᑦ  ᐹᕙᓐᓛᓐᑯᑦ  ᓂᕆᐅᒋᔭᖏᓐᓄᑦ 

ᐊᔪᔾᔮᕋᓱᒋᓇᒋᑦ  ᐱᓕᕆᓂᐅᑉ  ᐱᔪᓐᓇᐅᑎᐊᓂ,  ᑖᒃᑯᐊ  ᐊᖏᖅᓯᒪᓃᑦ  ᓴᖅᑭᔮᖅᑎᑦᑎᕗᑦ  

ᐊᓯᔾᔨᕈᓐᓇᕐᓂᑦᑎᓐᓂᒃ  ᐋᖅᑭᒋᐊᕈᒪᓂᑦᑎᓐᓂᒡᓗ ᒥᑭᒡᓕᒋᐊᕐᓗᒋᓪᓗ  ᐱᓕᕆᓃᑦ  ᑕᐃᒪᐃᑦᑕᕆᐊᖃᕌᖓᒥᒃ 

ᓵᑲᐅᑎᒋᖁᓪᓗᒋᑦ  ᐱᔪᒪᔭᖏᑦ  ᓄᓇᓕᖕᒥᐅᓂᑦ  ᐅᖃᖅᑕᐅᔪᓄᑦ  ᐱᖃᓯᐅᓪᓗᒋᑦ  ᐊᓯᔾᔨᖅᑐᑦ  ᑕᑯᔭᐅᔪᑦ 

http://www.baffinland.com/


   ᓄᓘᔮᖕᓂᑦ  ᐱᓕᕆᓂᖅ  
ᑐᓂᔭᐅᓂᖓ  ᐱᓕᕆᓂᐅᑉ ᒪᕐᕈᐊᓄᑦ  ᐱᔪᒪᓇᓲᑎᒧᑦ  

ᓄᓇᓕᖕᓂᒃ  ᑲᑎᖃᑎᖃᕐᓂᕐᓄᑦ  ᐊᖏᖅᓯᒪᔪᓄᓪᓗ  ᑐᓴᒐᒃᓴᖅ                             

ᐊᐃᕐᕆᓕ 8, 2021 

ᐃᓄᐃᑦ  ᖃᐅᔨᔭᖏᑎᒍᑦ    ᖃᐅᔨᓴᕐᓂᖏᓐᓂᓪᓗ.  ᑖᓐᓇ  ᐱᓕᕆᔾᔪᓯᖅ  ᑐᙵᕕᓕᐅᖅᐳᖅ  

ᐃᓅᖃᑎᒌᖕᓂᕐᒧᑦ  ᓄᓇᓕᖕᓄᑦ  ᐹᕙᓐᓛᓐᑯᓐᓄᓪᓗ  ᐱᕈᖅᐸᓪᓕᐊᔪᓐᓇᕐᓗᑎᒃ  ᐊᓯᔾᔨᖅᐸᓪᓕᐊᓗᑎᒡᓗ.  

ᐊᑯᓂᐅᔪᒃᑯᑦ,  ᐃᓚᒋᓗᓂᒋᑦ    ᐋᖅᑭᒋᐊᕈᓐᓇᖅᑐᓄᑦ  ᐊᐅᓚᔾᔪᓯᕐᓄᑦ  ᓱᓕᒃᑲᓐᓃᑦ  ᐊᖏᖅᓯᒪᓃᑦ  

ᐋᖅᑭᒋᐊᕈᑏᓪᓗ  ᓴᓇᔭᐅᔪᓐᓇᕐᓂᐊᖅᐳᑦ  ᐊᓯᔾᔨᖅᑐᓄᑦ  ᐃᓄᐃᑦ  ᐊᑐᖅᑕᖏᓐᓄᑦ  ᐊᒃᑐᐊᔪᓄᑦ  

ᐱᓕᕆᓂᕐᒧᑦ  ᐊᓯᙱᓐᓄᓪᓘᓐᓃᑦ. ᐊᖏᕈᑎᒃᑲᓐᓃᑦ   ᓯᕗᓂᐊᓂ  ᑲᑎᒪᓂᐊᖅᑐᓂ  ᐃᓄᓕᒫᖅᑎᓪᓗᒋᑦ  

ᐊᐃᕐᕆᓕ 12ᒥᑦ  ᐊᐃᕐᕆᓕ 21, 2021ᒧᑦ,  ᐹᕙᓐᓛᓐᑯᑦ  ᑐᓴᖅᑎᑦᑎᒃᑲᓐᓂᕐᓂᐊᖅᐳᑦ  ᑲᑎᒪᔨᓂᒃ  

ᕿᒥᕐᕈᓂᐊᕋᒥᒃ  ᐃᓱᒪᒋᓗᒋᓪᓗ  ᖃᓄᖅᑑᕐᓂᕐᒥᓂᐅᑦ ᐱᓕᕆᓂᐅᑉ  ᒪᕐᕈᐊᓄᑦ.  

 
ᓇᓗᓇᐃᖅᓯᒪᔪᑦ 1  ᑕᑲᓇᓂ  ᑐᓂᓯᕗᑦ  ᑎᑎᕋᖅᓯᒪᔪᓂᒃ  ᑲᑎᓐᓂᕐᓄᑦ  ᐅᖃᐊᓯᕆᔭᐅᒃᑲᓐᓂᖅᖢᑎᒃ  

ᐊᑕᔪᖅ A−ᒥ.  ᓱᓕᒃᑲᓐᓃᑦ  ᓄᓇᓕᖕᓂᒃ  ᑲᑎᓐᓇᓱᖕᓂᕐᓄᑦ,  ᐹᕙᓐᓛᓐᑯᑦ  ᐱᓕᕆᖃᑎᖃᐃᓐᓇᖅᐳᑦ  

ᕿᑭᖅᑕᓂ  ᐃᓄᐃᑦ  ᑲᑎᔾᔨᖃᑎᒌᖏᓐᓂᒃ  ᐊᑐᓕᖅᑎᑕᐅᓂᖏᓐᓄᑦ  ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  

ᐊᖏᖃᑎᒌᒍᑎᒧᑦ,  ᐱᖃᓯᐅᔾᔭᐅᒋᓪᓗᓂ  ᐊᑕᔪᖅ Aᒥ.     

 
ᓇᓗᓇᐃᖅᓯᒪᔪᑦ 1 - ᑲᑎᓐᓃᑦ  ᔮᓐᓄᐊᕆ 2021ᒥᑦ    

ᐅᓪᓗᖅ ᓄᓇᓖᑦ / ᑎᒥ* 

18/2/202
1 

ᒥᑦᑎᒪᑕᓕᖕᒥᑦ  ᐊᖑᓇᓱᒃᑐᓕᕆᔨᒃᑯᑦ 

4/3/2021 ᕼᐋᒪᓚᒃᑯᑦ  ᒥᑎᑦᑎᒪᑕᓕᖕᒥᑦ 

22/3/20
21 

ᕼᐋᒪᓚᒃᑯᑦ  ᓴᓂᕋᔭᖕᒥᑦ 

25/3/20
21 

ᕼᐋᒪᓚᒃᑯᑦ  ᐃᒡᓗᓕᖕᒥᑦ   

29/3/20
21 

ᕼᐋᒪᓚᒃᑯᑦ  ᑲᖏᖅᑐᒑᐱᖕᒥᑦ 

30/3/20
21 

ᕼᐋᒪᓚᒃᑯᑦ ᐃᒃᐱᐊᕐᔪᖕᒥᑦ 

30/3/20
21 

ᕼᐋᒪᓚᒃᑯᑦ  ᒥᑎᑦᑎᒪᑕᓕᖕᒥᑦ 

6/4/202
1 

ᕼᐋᒪᓚᒃᑯᑦ ᐊᐅᓱᐃᑦᑐᕐᒥᑦ 

7/4/202
1 

ᕼᐋᒪᓚᒃᑯᑦ  ᒥᑎᑦᑎᒪᑕᓕᖕᒥᑦ 

*ᐹᕙᓐᓛᓐᑯᑦ  ᖃᐅᓱᐃᑦᑐᕐᒧᐊᕈᓚᐅᖅᑑᒐᓗᐊᑦ  ᐊᕐᕆᓕ 7, 2021ᒥ  ᑲᑎᓐᓂᐊᕋᒥᒃ  ᕼᐋᒪᓚᒃᑯᑦ  ᖃᐅᓱᐃᑦᑐᕐᒥᐅᓂᒃ  

ᐊᖑᓇᓱᒃᑐᓕᕆᔨᒃᑯᓐᓂᒡᓗ  ᐅᐸᒍᓐᓇᓚᐅᖏᒻᒪᑕ  ᓯᓚᕈᔪᖕᒧᑦ.       

  

ᓇᐃᓈᖅᓯᒪᔪᑦ  ᒫᓐᓇᓵᒥᑦ  ᐊᖏᖅᑕᐅᔪᑦ  ᐊᒃᑐᖅᑕᐅᓯᒪᔪᕐᓄᑦ  ᓄᓇᓕᖕᓂᑦ  ᐱᑕᖃᖅᐳᑦ  ᑕᑲᓇᓂ  

ᐅᖃᐅᓯᖃᖅᖢᑎᒃ  ᐊᖏᖅᓯᒪᔪᓄᑦ  ᓇᐃᓴᐅᑎᓂᒃ  ᐊᖏᖅᓯᒪᔪᓂᑦ (ᐊᑕᔪᖅ).  ᓇᓗᓇᐃᖅᓯᒪᓂᖅᓴᑦ  

ᑎᑎᖅᑲᑦ  ᓇᓂᔭᐅᔪᓐᓇᖅᐳᑦ    ᒫᔾᔨ  11, 2021ᒥ  ᑐᓴᒐᒃᓴᕐᒥ  ᐹᕙᓐᓛᓐᑯᓐᓂᑦ  ᕼᐋᒪᓚᒃᑯᑦ  

ᒥᑦᑎᒪᑕᓕᖕᒥᐅᓄᑦ (ᐊᑕᔪᖅ):     

 

o ᑐᒃᑐᓄᑦ  ᖃᐅᔨᓴᕐᓃᑦ    

o ᐊᐅᓚᔾᔭᖁᓪᓗᒋᑦ  ᑐᒃᑐᓄᑦ  ᖃᐅᔨᓴᕐᓃᑦ  ᐊᓯᖏᓪᓗ  ᐃᓄᖕᓂᑦ  ᐊᐅᓚᑕᐅᔪᓄᑦ  

ᖃᐅᔨᓴᕐᓂᕐᓄᑦ  ᐅᐊᖕᓇᒥᑦ  ᐊᖅᑯᑎᑯᑖᖕᒥᑦ,  ᐱᖓᓱᑦ  ᖃᐅᔨᓴᕐᕖᑦ ᑐᐊᕕᕐᓇᖅᑐᓂᒃ  

ᐅᖅᑯᐃᕕᐅᕙᒡᓗᑎᒃ,  ᓴᓇᔭᐅᓂᐊᖅᐳᑦ  ᐃᓂᓂ  ᓇᓗᓇᐃᖅᑕᐅᓂᐊᖅᖢᑎᒃ ᐊᒃᑐᐊᔪᓄᑦ 

ᐃᓚᐅᔪᓄᑦ.  (24  ᓄᑖᑦ  ᐃᖅᑲᓇᐃᔮᑦ  ᐃᓄᖕᓂᑦ  ᐃᖅᑲᓇᐃᔭᖅᑕᐅᓂᐊᖅᑐᑦ  



   ᓄᓘᔮᖕᓂᑦ  ᐱᓕᕆᓂᖅ  
ᑐᓂᔭᐅᓂᖓ  ᐱᓕᕆᓂᐅᑉ ᒪᕐᕈᐊᓄᑦ  ᐱᔪᒪᓇᓲᑎᒧᑦ  

ᓄᓇᓕᖕᓂᒃ  ᑲᑎᖃᑎᖃᕐᓂᕐᓄᑦ  ᐊᖏᖅᓯᒪᔪᓄᓪᓗ  ᑐᓴᒐᒃᓴᖅ                             

ᖃᐅᔨᓴᕐᕕᖕᓄᑦ) (ᐊᖏᖅᓯᒪᓂᖅ #238)  

o ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᖅ    

o ᐹᕙᓐᓛᓐᑯᑦ  ᐊᖏᖅᓯᒪᕗᑦ  ᓇᐃᒡᓕᒋᐊᕈᒪᓪᓗᒋᑦ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓃᑦ  

ᒪᓕᖕᓂᖅᓴᐅᓂᐊᕋᒥᒃ  ᒫᓐᓇᐅᔪᖅ   ᐱᓕᕆᓂᕐᒥᒃ: 

 ᐹᕙᓐᓛᓐᑯᑦ  ᐅᓯᑲᖅᑕᓕᔾᔮᖏᑦᑐᑦ  ᔪᓚᐃ  15  ᑐᖔᓂᑦ (ᐊᖏᖅᓯᒪᔨᖅ #239)  

 ᐹᕙᓐᓛᓐᑯᑦ  ᐸᕐᓇᖕᓂᐊᖅᐳᑦ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓇᖅ  ᒪᑐᖁᓪᓗᒍ  ᐅᑐᐱᕆ 

31−ᒥᑦ (ᑭᓯᐊᓂ  ᓯᑯᑭᒃᑯᓂ  ᑐᓴᕋᓱᓚᐅᕐᓗᑎᒡᓗ  ᒥᑦᑎᒪᑕᓕᖕᒥᑦ  

ᐊᖑᓇᓱᒃᑐᓕᕆᔨᒃᑯᓐᓂᑦ  ᑖᓐᓇ  ᑭᖑᕙᕆᐊᕈᓐᓇᖅᐳᖅ  ᓄᕕᐱᕆ 15−ᒧᑦ )  

(ᐊᖏᖅᓯᒪᓂᖅ #214)   

o ᐹᕙᓐᓛᓐᑯᑦᑕᐅᖅ  ᐊᖏᖅᓯᒪᒋᕗᑦ  ᐃᖃᓗᓕᕆᔨᒃᑯᑦ  ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥᒃᑯᓐᓄᑦ 

(ᐃᒪᕐᒥᐅᑕᓕᕆᔨᕐᔪᐊᒃᑯᓐᓄᑦ)   ᐋᖅᑭᒋᐊᖁᓪᓗᒋᑦ  ᐅᑎᖅᑕᖅᑐᓄᑦ ᑭᒡᓕᖃᖅᑎᑕᐅᔪᑦ ᓯᑯᒥᑦ, 

ᐃᑲᔫᑕᐅᔪᓐᓇᑐᐃᓐᓇᕆᐊᖃᕆᓪᓗᓂ  ᒥᑦᑎᒪᑕᓕᖕᒥᐅᑦ  ᐃᓱᒫᓘᑎᖏᓐᓄᑦ:    

 ᐅᖓᕙᕆᐊᕐᓗᒋᑦ  ᐅᐱᕐᖔᒃᑯᑦ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓇᕐᒥ ᑭᒡᓕᐅᔪᑦ 

ᐊᑕᐅᓯᕐᒥᒃ ᓄᖅᑲᑲᑦᑕᕐᓗᑎᒃ ᓯᑯᖃᓗᐊᕐᓂᒃᑯᑦ ᐊᐅᒃᓯᒪᓕᖅᐸᑦ 3/10ths  

ᑐᖔᓂᓘᓐᓃᑦ (ᑕᒪᓐᓇ ᐃᓱᖃᖅᑐᑦ ᔪᓚᐃ 31, ᓯᑯ ᖃᓄᐃᓕᖓᒐᓗᐊᕈᓂ) 

(ᐊᖏᖅᓯᒪᓂᖅ #213)   

 ᐃᓚᔭᐅᓃᑦ  ᐅᑭᐊᒃᓵᒃᑯᑦ  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᓂᕐᓄᑦ  ᑭᒡᓕᐅᔪᑦ ᐱᒋᐃᕐᓗᑎᒃ  

ᓯᑯᐊᕈᓂ (10-15  ᓯᐊᓐᑕᒦᑕᑦ)  ᐅᒥᐊᕐᔪᐊᒃᑯᑦ  ᐅᓯᑲᖅᑕᕐᕕᐅᑉ  ᐊᖅᑯᑎᐊᓂ  

(ᐊᖏᖅᓯᒪᓂᖅ #215)  

o ᓴᓇᓗᑎᒃ  ᐱᓕᕆᔾᔪᓯᕐᓂᒃ  ᐊᑐᖅᑕᐅᖃᑦᑕᕐᓂᐊᖅᑐᓂᒃ  ᓯᑯ  ᐊᑐᖅᑕᐅᑎᓪᓗᒍ 

ᒥᑦᑎᒪᑕᓕᖕᒥᑦ  ᐅᐱᕐᖔᒃᑯᑦ  ᐹᕙᓐᓛᓐᑯᑦ  ᐋᖅᑭᒃᓯᒪᔭᓕᒫᖏᑦ ᐱᒋᐊᕐᓂᕐᓄᑦ  ᐅᒥᐊᕐᔪᐊᒃᑯᑦ  

ᐅᓯᑲᖅᑕᕐᓂᕐᓄᑦ  ᓈᒻᒪᓯᒐᓗᐊᕈᑎᒃ (ᐊᖏᖅᓯᒪᓂᖅ #240)  

o ᐅᓄᕐᓂᖏᑦ  ᓴᕕᕋᔭᒃᓴᓄᑦ  ᐅᓯᑲᖅᑕᖅᑏᑦ 

o ᐅᓄᓛᖓᑦ  ᓴᕕᕋᔭᒃᓴᓂᒃ  ᐅᓯᑲᖅᑕᖅᑏᑦ  ᐅᓄᕈᓐᓃᖅᑎᑕᐅᓂᐊᖅᑐᖅ 176ᓂᑦ  168ᓄᑦ  

ᐊᕐᕌᒍᑕᒫᑦ (ᐊᖏᖅᓯᒪᓂᖅ  #241) 

o ᐱᕙᓪᓕᐊᓗᑎᒃ  ᐃᓗᐃᑦᑐᓄᑦ  ᐅᓯᑲᖅᑕᕈᓐᓇᕐᓂᕐᒥᓄᑦ,  ᐃᓚᓕᐅᔾᔨᓗᑎᒃ  21ᓂᒃ  

ᓴᕕᕋᔭᒃᓴᓄᑦ  ᐅᒥᐊᕐᔪᐊᓂᒃ  ᐊᑐᓂ  ᐊᕐᕌᒍᒥᑦ  ᐱᒋᐊᕐᓗᓂ  ᐊᕐᕌᒍ  1−ᒥᑦ  ᐱᓕᕆᓃᐅᑉ  

ᒪᕐᕈᐊ  ᐊᖏᖅᑕᐅᒍᓂ;  ᓱᓕᒃᑲᓐᓃᑦ  ᓴᕕᕋᔭᒃᓴᓄᑦ  ᐅᓯᑲᖅᑕᖅᑐᑦ  

ᐋᖅᑭᒃᑕᐅᙳᐊᕐᓂᐊᖅᑐᑦ (ᓲᕐᓗ  ᓴᕕᕋᔭᒃᓴᓂᒃ  ᐅᓯᓗᓂ  ᑭᓯᐊᓂ  ᐊᐅᓪᓚᖅᑎᑕᐅᔾᔮᙱᑦᑐᑦ  

ᐅᖓᑖᓄᑦ  ᐅᓯᔭᐅᔪᓐᓇᖅᑐᓄᑦ  ᐊᖅᑯᑎᒃᑯᑦ  ᐅᓯᑲᖅᑕᕐᕕᒃᑯᑦ (6  ᒥᓕᐊᓐ  ᑕᓐᔅ) 

(ᐊᖏᖅᓯᒪᓂᖅ  #242) 

o ᐅᖅᓱᐊᓗᐃᑦ  ᐊᑐᖅᑕᐅᔪᑦ  ᓴᕕᕋᔭᒃᓴᓄᑦ  ᐅᓯᑲᖅᑕᖅᑎᓄᑦ    

o ᐹᕙᓐᓛᓐᑯᑦ  ᐱᓂᐊᖅᐳᑦ,  ᑳᓐᑐᕌᒃᑯᑦ,  ᐊᑐᕆᐊᖃᖅᑎᑦᑎᓂᐊᖅᐳᑦ  ᐱᓕᕆᓂᕐᒧᑦ  

ᐅᒥᐊᕐᔪᐊᓕᒫᑦ  ᐊᑐᖃᑦᑕᖁᓗᒋᑦ  ᓴᓇᓯᒪᓂᖅᓴᓂᒃ  ᐅᖅᓱᒃᓴᑦᑎᐊᕙᐅᓂᖅᓴᓂᒃ  

ᓅᑦᑕᓕᕌᖓᒥᒃ  ᓄᓇᕘᑖᕈᑎᒃᑯᑦ  ᕿᙳᐊᓂ  ᑐᓚᒃᑕᕐᕕᖕᒧᑦ.  (ᐊᖏᖅᓯᒪᓂᖅ  

(ᐊᖏᖅᓯᒪᓂᖅ  #235) 

o ᐊᖑᓇᓱᒃᑎᓄᑦ  ᐊᖑᓇᓱᒍᓐᓇᖅᓯᓂᕐᓄᓪᓗ  ᑮᓇᐅᔭᑦ    
o ᐹᕙᓐᓛᓐᑯᑦ  ᑐᓂᓯᓂᐊᖅᑐᑦ  ᓱᓕᒃᑲᓐᓂᕐᓂᒃ  $10,000  ᐊᑐᓂ  ᐅᒥᐊᕐᔪᐊᒧᑦ  

ᐊᑐᕆᐊᓕᖕᓄᑦ  ᐅᓯᖁᓪᓗᒋᑦ  4.2  ᒥᓕᐊᓐ  ᑕᓐᔅᓂᒃ  ᑕᓯᐅᖅᑏᑦ  ᑲᑎᒪᔨᕋᓛᖏᓐᓄᑦ  
ᐊᕐᕌᒍᑕᒫᑦ.  ᑖᓐᓇ  ᐊᑭᓖᓂᖅ  ᐊᑐᓂ  ᐅᒥᐊᕐᔪᐊᒧᑦ  ᐋᖅᑭᒃᓯᒪᓂᐊᖅᑐᖅ  ᑭᓱᓄᑦ  
ᓂᐅᕕᐊᒃᓴᑦ  ᐊᑭᖏᓐᓄᑦ  ᐃᖃᓗᖕᓂᑦ (ᑕᖅᑭᓄᑦ  ᐋᖅᑭᒃᓯᒪᖏᑦᑐᖅ).  ᐃᓗᐊᓂ  ᐱᓕᕆᓂᐅᑉ  
ᒪᕐᕈᐊᓂ,  ᑖᓐᓇ  ᐅᓄᕐᓂᖅ  ᖁᑦᑎᒃᓯᔪᓐᓇᖅᑐᖅ $1,680,000ᓄᑦ  ᐊᕐᕌᒍᒥᑦ.  ᑖᒃᑯᐊ  
ᑮᓇᐅᔭᑦ  ᐊᑐᖅᑕᐅᔪᓐᓇᖅᐳᑦ  ᑕᓯᐅᖅᑏᑦ  ᑲᑎᒪᔨᖏᓐᓄᑦ  ᐊᖑᓇᓱᖕᓂᕐᓄᑦ  ᑐᓂᓯᓗᑎᒡᓗ  
ᐊᖑᓇᓱᒃᑕᐅᓯᒪᔪᓂᒃ  ᓂᕿᓂᒃ  ᓄᓇᓕᖕᓄᑦ  ᐊᖏᖅᑕᐅᓂᖏᑦ  ᒪᓕᒡᓗᒋᑦ  ᒥᑦᑎᒪᑕᓕᖕᒥᑦ  



   ᓄᓘᔮᖕᓂᑦ  ᐱᓕᕆᓂᖅ  
ᑐᓂᔭᐅᓂᖓ  ᐱᓕᕆᓂᐅᑉ ᒪᕐᕈᐊᓄᑦ  ᐱᔪᒪᓇᓲᑎᒧᑦ  

ᓄᓇᓕᖕᓂᒃ  ᑲᑎᖃᑎᖃᕐᓂᕐᓄᑦ  ᐊᖏᖅᓯᒪᔪᓄᓪᓗ  ᑐᓴᒐᒃᓴᖅ                             

ᐊᖑᓇᓱᒃᑐᓕᕆᔨᒃᑯᓐᓄᑦ  ᕼᐋᒪᓚᒃᑯᓐᓄᓪᓗ.  (ᐊᖏᖅᓯᒪᓂᖅ #246) 
o ᓄᓇᓕᖕᓂᑦ  ᐱᖁᑎᕐᔪᐊᑦ    

o ᐹᕙᓐᓛᓐᑯᑦ  ᓴᓇᓂᐊᖅᐳᑦ  ᐊᐅᓚᓪᓗᒋᓪᓗ  ᐹᕙᓐᓛᓐᑯᓐᓄᑦ  ᑎᑎᕋᕐᕕᓂᒃ  ᐊᑐᓂ  

ᑕᓪᓕᒪᓂᑦ  ᐊᒃᑐᖅᑕᐅᓯᒪᔪᓂ  ᓄᓇᓕᖕᓂᑦ.  ᐊᑐᓂ  ᑎᑎᕋᕐᕕᒃ  ᐹᕙᓐᓛᓐᑯᓐᓄᑦ  

ᑎᑎᕋᕐᕕᖃᕐᕕᖃᐅᕐᓂᐊᖅᑐᖅ, ᐊᒻᒪᓗ ᑐᓴᐅᒪᔾᔪᑎᓄᑦ, ᐋᓐᓂᐊᕐᕕᒃᓯᐅᑎᓄᑦ 

ᖃᐅᔨᓴᖅᑕᐅᕕᒃ ᐃᒡᓗᕈᓯᖅ, ᓂᕿᓪᓚᑦᑖᓄᑦ ᓂᖅᖠᐅᕐᕕᒃ, ᐃᓐᓇᒃᑯᕕᖕᒥᒡᓗ. 

(ᐊᖏᖅᓯᒪᓂᖅ  #243) 

o ᓄᓇᓕᖕᓂ  ᓄᓇᒃᑰᕈᑎᒃᑯᕕᖕᒧᑦ  ᐱᒋᐊᕈᑎ  ᓴᓇᔭᐅᓂᐊᖅᑐᖅ  ᐱᕕᖃᖁᓪᓗᒋᑦ  

ᐊᐅᓚᐅᓯᕆᔨᙳᕋᓱᒃᑐᑦ  ᖁᑦᑎᖕᓂᖅᓴᓄᓪᓗ  ᐃᓕᓐᓂᐊᖅᑐᓄᑦ  ᐊᔪᕈᓐᓃᕈᓃᖅᓴᕐᕕᐅᓗᓂ 

ᐱᔨᑦᑎᕋᕐᓗᑎᒡᓗ  ᐊᑑᑎᖃᑦᑎᐊᖅᑐᓄᑦ  ᐱᓕᕆᔭᐅᖏᑦᑐᓄᑦ  ᓄᓇᓕᖕᓂᑦ  

ᓄᓇᒃᑰᕈᓯᕆᓂᕐᓄᑦ.  ᑖᓐᓇ  ᐱᒋᐊᕈᑎ  ᐱᓕᕆᓂᖅ  ᓴᓇᔭᐅᓂᐊᖅᑐᖅ  ᓴᓂᕋᔭᖕᒥᑦ,  

ᓄᓇᒃᑰᕈᑎᓕᕆᕝᕕᖕᓂᒃ  ᓇᓕᒧᑕᖏᓐᓂᒡᓘᓐᓃᑦ  ᓴᓇᓗᑎᒃ  ᐃᒃᐱᐊᕐᔪᖕᒥᑦ,    

ᑲᖏᖅᑐᒑᐱᖕᒥᑦ,  ᐃᒡᓗᓕᖕᒥᑦ  ᒥᑦᑎᒪᑕᓕᖕᒥᓪᓗ  ᐱᔭᕇᓚᐅᖅᑎᓪᓗᒍ  ᐱᒋᐊᕈᑎ  

ᖃᐅᔨᓴᖅᑕᐅᔪᖅ.  (ᐊᖏᖅᓯᒪᓂᖅ  (ᐊᖏᖅᓯᒪᓂᖅ  #244) 

o ᐃᖅᑲᓇᐃᔭᕐᓃᑦ  ᐃᓕᓐᓂᐊᕐᓃᓪᓗ    
o ᐹᕙᓐᓛᓐᑯᑦ  ᐅᓄᖅᓯᒋᐊᕐᓂᐊᖅᐸᐃᑦ  ᐃᓄᐃᑦ  ᐃᖅᑲᓇᐃᔭᖅᑐᑦ  ᒪᕐᕈᐃᖅᓱᓪᓗᐊᕐᓗᒋᑦ  

ᐊᑐᓂ  ᓄᓇᓕᖕᓂᑦ (ᐊᖏᖅᓯᒪᓂᖅ  #245) 

 

ᐊᑐᓂ  ᑖᒃᑯᐊ  ᐱᒻᒪᕆᐅᔪᑦ  ᐊᖏᖅᓯᒪᓃᑦ  ᑲᒪᒋᔭᐅᖁᓪᓗᒋᑦ  ᐃᓱᒫᓘᑕᐅᔪᑦ  ᓴᖅᑭᑕᐅᓯᒪᔪᑦ ᓄᓇᓕᖕᓂᑦ  

ᑲᑎᒪᔨᓂᑦ  ᕿᒥᕐᕈᓂᒃᑯᑦ ᑲᔪᓯᓂᐅᕙᒃᑐᓂᑦ.   ᑭᓯᐊᓂ,  ᐹᕙᓐᓛᓐᑯᑦ  ᐅᖃᕈᒪᕗᑦ  ᑕᒪᒃᑯᓂᖓ ᑐᓴᖃᑎᒌᖕᓃᑦ   

ᐊᖏᖅᓯᒪᓂᕐᓂᒃ  ᐊᕙᑎᓕᕆᔨᒃᑯᓐᓄᑦ  ᐅᖃᕋᓱᙱᑦᑐᑦ  ᑖᒃᑯᐊ  ᐊᖏᖅᓯᒪᓃᑦ  ᓈᒻᒪᒃᓯᑎᑦᑎᙱᓚᑦ  

ᐊᑲᐅᙱᓕᐅᕈᑎᓕᒫᓂᒃ  ᓴᖅᑭᑕᐅᔪᓂᑦ  ᓄᓇᓕᖕᓂᑦ  ᑲᑎᒪᔨᓂᑦ  ᐊᕙᑎᓕᕆᔨᒃᑯᑦ  ᕿᒥᕈᓂᖏᓐᓄᑦ,  

ᐅᕝᕙᓘᓐᓃᑦ ᐅᖃᕋᓱᖕᓇᑎᒡᓗ  ᓄᓇᓕᖕᓄᑦ  ᐃᑲᔪᖅᑕᐅᓂᕋᕐᓗᑎᒃ  ᐱᓕᕆᓂᐅᑉ  ᒪᕐᕈᐊᓄᑦ  ᐱᔪᒪᓇᓲᑎᒧᑦ. 

ᐹᕙᓐᓛᓐᑯᑦ  ᓂᕆᐅᒃᐳᑦ   ᓄᓇᓖᑦ  ᑎᓕᐅᕆᓂᐊᕋᓱᒋᓪᓗᒋᑦ  ᑲᑎᒪᔨᓄᓪᓚᕆᒃ  ᑖᒃᑯᐊ  ᐊᖏᕈᑏᑦ   

ᐃᓱᒫᓘᑎᑐᖃᒥᓂᒃ  ᐱᖃᓯᐅᓪᓗᒋᑦ  ᖃᓄᖅ  ᐃᓱᒪᒋᔭᖏᑦ  ᐱᓕᕆᓂᐅᑉ  ᒪᕐᕈᐊᓄᑦ  ᐃᑲᔪᕐᓂᕐᓄᑦ.    

 

ᐹᕙᓐᓛᓐᑯᑦ  ᖁᔭᓕᕗᑦ  ᑲᔪᓰᓐᓇᖅᑐᒃᑯᑦ  ᖃᓄᐃᓕᐅᕋᓱᖕᓂᖏᓐᓂᒃ  ᐃᓚᐅᖃᑕᐅᔪᓄᑦ  ᐱᓕᕆᖃᑎᒋᓗᑎᒍᑦ  

ᑕᒪᒃᑮᓄᑦ  ᐊᖏᖅᑕᐅᔪᓄᑦ  ᖃᓄᖅᑑᕈᑎᓄᑦ  ᐅᖃᖅᑕᒥᓄᑦ  ᓇᓗᓇᐃᖅᓯᒪᓗᐊᖅᑐᓄᑦ  ᐃᓱᒫᓘᑕᐅᔪᓄᑦ.  

ᐱᓕᕆᓂᐅᑉ  ᒪᕐᕈᐊᓄᑦ  ᐱᔪᒪᓇᓲᑎ  ᑭᒡᒐᖅᑐᐃᕗᖅ  ᐱᕕᕐᔪᐊᕐᒥᒃ  ᕿᑭᖅᑖᓘᑉ  ᐅᐊᖕᓇᖓᓄᑦ,  ᓄᓇᕘᒧᑦ  

ᑲᓇᑕᒧᓪᓗ.  ᐹᕙᓐᓛᓐᑯᑦ  ᑐᑭᓯᕗᑦ  ᐅᓄᖅᓯᒋᐊᕐᓗᒋᑦ  ᐱᕚᓪᓕᕈᑏᑦ  ᐱᓕᕆᓂᕐᒥᑦ,  ᓈᒻᒪᒃᑐᑦ  ᐱᐅᖏᑦᑐᓄᑦ  

ᒥᑭᒡᓕᒋᐊᕈᑏᑦ  ᑐᐊᕕᕐᓇᖅᑐᓄᓪᓗ  ᖃᓄᐃᓕᐅᕈᑏᑦ  ᐱᖃᓯᔾᔭᕆᐊᖃᖅᐳᑦ  ᐊᒃᑐᐃᓂᕐᓘᑐᐃᓐᓇᕆᐊᓖᑦ  

ᐊᐅᓚᑦᑕᐅᑦᑎᐊᕐᓗᑎᒃ  ᐃᒃᐱᒍᓱᒃᑐᒃᑯᑦ  ᐃᓄᖕᓂᒃ.  ᓂᕆᐅᒃᑐᒍᑦ  ᐊᖏᖅᓯᒪᔪᑦ  ᐊᖏᖅᑕᐅᔪᑦ  ᐱᓕᕆᓂᐅᑉ  

ᒪᕐᕈᐊᓄᑦ  ᐱᔪᒪᓇᓲᑎᒧᑦ  ᐅᓪᓗᒥᒧᑦ  ᐊᖏᖅᑕᐅᔪᑦ  ᓴᖅᑭᔾᓵᖅᑎᑦᑎᕗᑦ  ᐹᕙᓐᓛᓐᑯᑦ  ᓈᓚᖕᓂᖏᓐᓂᒃ  

ᐃᓚᐅᖃᑕᐅᔪᓄᑦ  ᐱᓕᕆᓪᓚᒃᖢᑎᒡᓗ  ᓈᒪᒃᑐᒥᒃ  ᓇᓕᒧᓐᓂᕐᒧᑦ.   ᐹᕙᓐᓛᓐᑯᑦ  ᑲᔪᓯᑎᓐᓂᐊᖅᐸᐃᑦ  

ᑖᒃᑯᐊ  ᐅᖃᖃᑎᒌᖕᓃᑦ  ᓴᖅᑭᔮᕐᓂᕐᓗ  ᐊᓯᔾᔨᖁᓪᓗᒍ  ᐊᐅᓚᓂᓕᒫᖓᓄᑦ  ᐱᓕᕆᓂᐅᑉ.       

 

ᑕᕝᕙᐅᑎᑦ, 

 

 
ᒦᒐᓐ  ᓗᐊᑦ-ᕼᐅᐊᐃᔪᓪ, 

ᐊᖓᔪᖅᑳᑉ  ᑐᒡᓕᐊ  ᑲᔪᓰᓐᓇᖅᑐᒃᑯᑦ  ᓴᓇᓃᑦ    



   ᓄᓘᔮᖕᓂᑦ  ᐱᓕᕆᓂᖅ  
ᑐᓂᔭᐅᓂᖓ  ᐱᓕᕆᓂᐅᑉ ᒪᕐᕈᐊᓄᑦ  ᐱᔪᒪᓇᓲᑎᒧᑦ  

ᓄᓇᓕᖕᓂᒃ  ᑲᑎᖃᑎᖃᕐᓂᕐᓄᑦ  ᐊᖏᖅᓯᒪᔪᓄᓪᓗ  ᑐᓴᒐᒃᓴᖅ                             

ᐊᐃᕐᕆᓕ 8, 2021 

ᐊᔾᔨᖏᑦ:   ᑕᕋ  ᐋᕐᑯ,  ᓄᓇᕘᒥ  ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ   

           ᒍᐃᐊᐅᒻ  ᑕᐆ,  ᓄᓇᕘᒥ  ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ   

           ᑯᐊᕆ  ᐹᑯ,  ᓄᓇᕘᒥ  ᐊᕙᑎᓕᕆᔨᒃᑯᑦ  ᑲᑎᒪᔨᖏᑦ  

           ᒪᐃᔭ  ᔮᔅᓱᐊ  ᐋᕆᐊᒃ,  ᒥᑦᑎᒪᑕᓕᒃ 

           ᒪᐃᔭ  ᒧᓕᓐ  ᕆᓰᓅᔅ,  ᐃᒡᓗᓕᒃ 

           ᒪᐃᔭ  ᔭᐃᐲᑎ  ᐊᐅᓪᓚᖃᖅ,  ᓴᓂᕋᔭᒃ 

           ᒪᐃᔭ  ᒨᓯᓯ  ᐆᔪᑯᓗᒃ,  ᐃᒃᐱᐊᕐᔪᒃ 

           ᒪᐃᔭ  ᔨᐅᕆ  ᓈᑕᓇᐃᓐ,  ᑲᖏᖅᑐᒑᐱᒃ 

           ᔨᐊᕋᑦ  ᐋᑕᓐᕼᐋᕝ,  ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  

           ᓖᓴ  ᑕᐃᐅ,  NPMO 

           ᓘ  ᑳᒧᒪᓐᔅ,  ᐹᕙᓐᓛᓐᑯᑦ 


